
 Stabiliteti Financiar i Medieve Lokale në Kosovë
1. Hyrje 
Mediet lokale në Kosovë përballen me sfida të vazhdueshme të qëndrueshmërisë
financiare, kryesisht për shkak të rënies së interesimit të audiencës dhe uljes së
kërkesës për informacion me bazë komunitare. Pavarësisht kësaj, roli i tyre
mbetet thelbësor, veçanërisht për ato media që ofrojnë raportim në gjuhët e
komuniteteve jo-shumicë, si komuniteti rom. Aktualisht, në Kosovë operojnë dy
radio në gjuhën rome: "Romano Avazo" në Prizren dhe "Radio Prosperiteti" në
Gjakovë. Këto media, duke qenë të regjistruara si OJQ, përballen me sfida të
theksuara, përfshirë audiencën e targetuar dhe të kufizuar, çka e bën të vështirë
aksesin në tregun e reklamave, të cilat do të mundësonin mbijetesën.

2. Sfidat Kryesore
Vështirësitë e financimit përmes reklamave: Audienca e kufizuar e medieve
që operojnë në gjuhët e komuniteteve jo-shumicë, si romët, e bën të vështirë
sigurimin e fondeve përmes reklamave. Si rezultat, këto media përballen me
mungesë të burimeve të qëndrueshme financiare.
Varësia nga projektet afatshkurtra: Shumica e medieve lokale financohen
nga projekte që zakonisht zgjasin jo më shumë se gjashtë muaj. Kjo pengon
mundësinë e ruajtjes së stafit profesional dhe siguron stabilitet të kufizuar
për vazhdimin e projekteve.
Mungesa e njohjes nga mediet qendrore: Mediet lokale shpesh janë burim
informacioni për mediet qendrore, por autorësia e tyre nuk respektohet
mjaftueshëm, duke ulur kështu edhe vizibilitetin e tyre.
Varësia nga pushteti lokal: Disa media lokale marrin mbështetje financiare
nga pushteti lokal, çka ndikon në pavarësinë e tyre dhe e bën më të vështirë
mbajtjen përgjegjëse të autoriteteve lokale.
Pengesat për përfitim nga platformat sociale: Përfitimi nga rrjetet sociale si
Facebook dhe YouTube është i vështirë për shkak të procedurave të
regjistrimit dhe përqendrimit të të ardhurave në përmbajtje senzacionaliste,
në të cilat mediet lokale zakonisht nuk angazhohen.



3. Propozimet
Përforcimi i bashkëpunimit me mediet qendrore në Prishtinë: Rekomandohet rritja e
bashkëpunimit ndërmjet medieve lokale dhe atyre qendrore për të promovuar punën e
rëndësishme që bëjnë, veçanërisht ato që ofrojnë raportime në gjuhët e komuniteteve
jo-shumicë.

1.

Fond i dedikuar për mediat lokale nga Qeveria: Propozohet eksplorimi i mundësisë
për ndarjen e një fondi të veçantë për mbështetjen e medieve lokale. Ky fond mund të
vijë përmes buxhetit për RTK ose përmes Komisionit të Pavarur të Mediave (KPM),
duke respektuar kritere të qarta për përfitim.

2.

Ulja ose eliminimi i taksës vjetore për mediat lokale të licencuara nga KPM-ja: Mediat
lokale të cilat janë licencuar nga KPM-ja përballen me një barrë financiare shtesë nga
kjo taksë. Ulja ose heqja e saj do të ofronte një mbështetje të rëndësishme për këto
media, veçanërisht për ato në gjuhët e komuniteteve jo-shumicë.

3.

4. Përfundim 
Ndërhyrja për mbështetjen e medieve lokale është thelbësore për ruajtjen e një peizazhi
mediatik të pavarur dhe të larmishëm në Kosovë. Me masa të përshtatshme dhe politika të
orientuara drejt qëndrueshmërisë financiare, mediat lokale mund të forcohen për të
përmbushur misionin e tyre të informimit të publikut dhe të promovimit të diversitetit
kulturor dhe gjuhësor të Kosovës.


